
L-Erbghat ta’ Santa Marija

Laj¢i Nsara.

Gheziez huti,

IX-xahar ta’ Mejju hu wiehed ghaziz ghalina, mhux biss ghax fih inkomplu nghixu z-zmien hieni tal-
Ghid 1i jwassalna ghas-Solennita ta’ Ghid il-Hamsin, imma wkoll ghax fih induru b’mod partikulari
lejn il-Vergni Marija.

L-Erbghat ta’ Santa Marija li ser nibdew nhar |-Erbgha 1i gej, 6 ta’ Mejju, huma mixja mill-aktar
siewja biex I-Omm taghna tghinna nghixu 1-Ghid ta’ Binha fil-hajja taghna ta’ kuljum, b’haristna lejn
il-glorja li hemm tistenniena u li biha hi diga mlibbsa 1-Qaddejja tal-Mulej.

Ghalhekk inheggigkom sabiex kull nhar ta’ Erbgha taghmlu dan l-appuntament mal-Madonna u
zzuruha f’xi knisja ddedikata lilha, partikularment fis-Santwarju Ta’ Pinu. Ha jkun appuntament tal-
familja fejn niehdu li¢c-ckejknin taghna f’riglejn Marija — m’hemmx skola isbah biex uliedna jaghrfu li
f"hajjithom ghandhom dejjem l-imhabba ta’ Gesu u l-harsien ta’ Marija! F’qalbna nistghu ngorru lil
dawk hutna morda u anzjani li ma jistghux fizikament jaghmlu dan il-pellegrinagg, filwaqgt li nwasslu
t-talba herqana taghna ghall-familji u ghall-paci fid-dinja, specjalment fl-artijiet fejn hemm il-fagar, I-
ingustizzja u l-gwerra.

Ghall-kenn tal-Madonna nistghu nduqu 1-ferh tal-Ghid billi nir¢ievu d-don tal-mahfra fis-Sagrament
tal-Qrar u t-tidwil tal-Kelma ta’ Alla u 1-hobz Ewkaristiku fi¢c-celebrazzjoni tal-quddiesa. Fis-
Santwarju Ta’ Pinu, il-konfessuri ghandhom il-fakulta specjali li jahfru anke d-dnubiet riservati.

Minbarra dan, il-mixja li naghmlu lejn is-Santwarju tista’ tghallimna li biex inkunu dixxipli veri ta’
Kristu jehtieg niccagalqu mit-tajjar tal-kumdita u tal-egoizmu indifferenti taghna biex, bhall-Vergni
Marija, infaffu halli nagdu lill-proxxmu taghna.

Inheggeg lill-familji u I-komunitajiet taghna sabiex fit-talba tar-Ruzarju ta’ kuljum niftakru f’hutna I-
immigranti u nitolbu lill-Mulej, bl-inter¢essjoni tal-Vergni Marija, halli 1-mexxejja tal-art isibu
soluzzjonijiet imdawla mill-imhabba u I-hniena lejn kull persuna li tghammar fuq l-art.

Moghtija mill-Kurja tal-Isqof, il-Belt Victoria, illum, 29 ta’ April 2015, festa ta’ Santa Katarina ta’
Siena, Patruna tal-Ewropa.

